OPCINA NOVI GRAD

JU 0S ,SOKOLJE"
SARAJEVO

Broj: 01-186/23
Sarajevo, 07.03.2023.god.

Na osnovu ¢lana 94. Zakona o osnovnom odgoju i obrazovanju (»SluZbene novine
Kantona Sarajevo« br. 23/17, 33/17, 30/19, 34/20 i 33/21), ¢lana 86. Pravila JU 0S
,Sokolje" Sarajevo i ¢lana 13. stav (3) i (4) Zakona o javnim nabavkama (,Sluzbeni
glasnik BiH“, broj 39/14 i 59/22) , Skolski odbor JU 0S ,Sokolje“ Sarajevo na 11.
redovnoj sjednici odrzanoj dana 07.03.2023. godine donosi

ODLUKU
o usvajanju Pravilnika o javnim nabavkama roba, usluga i radova
JU 0S ,Sokolje” Sarajevo

I

Usvaja se Pravilnik o javnim nabavkama roba, usluga i radova JU 0S ,Sokolje“ Sarajevo u
tekstu koji je sastavni dio ove Odluke.

11

Pravilnik o javnim nabavkama iz tatke I ove Odluke objaviti na web stranici Skole
www.ossokolje.edu.ba.

111

Odluka stupa na snagu danom donoSenja.

EDNICA SKOLS?G ODBORA

Dostavljeno:
1. Web stranica Skole

2. aja




PRAVILNIK O JAVNIM NABAVKAMA
ROBA, USLUGA 1 RADOVA
JU OS ,SOKOLJE“ SARAJEVO

Sarajevo, mart 2023. godine



Na osnovu ¢lana 86. Pravila JU ,Sokolje“ Sarajevo, a u skladu sa ¢lanom 3. stav (1) i
¢lanom 13. stav (3) i (4) Zakona o javnim nabavkama (,Sluzbeni glasnik BiH", broj 39/14
i 59/22) Skolski odbor JU OS ,Sokolje“ Sarajevo dana 07.03.2023.godine, donosi

PRAVILNIK
o javnim nabavkama roba, usluga i radova
JU 08 ,Sokolje“ Sarajevo

I - OPSTE ODREDBE

Clan 1.
(Predmet)

Pravilnikom o javnim nabavkama roba, usluga i radova (u daljem tekstu: Pravilnik) blize
se utvrduju i ureduju ciljevi Pravilnika, procedura planiranja nabavki, pokretanje
postupka, nacin, organizacija i efikasno provodenje postupaka javnih nabavki, ciljevi
postupka javne nabavke, ovlastenja i odgovornosti lica uklju¢enih u postupak javnih
nabavki, nadin provodenja e-aukcije, podjela javnih nabavki na LOT-ove, zabrana
cijepanja javnih nabavki, okvirni sporazum, direktni sporazumi, dostavljanje ponuda,
imenovanje i rad Komisije i otvaranje ponuda, postupanje po Zalbi, arhiviranje predmeta
javnih nabavki, kao i pitanja vezana za izvrenje ugovora u JU 0S ,Sokolje” Sarajevo (u
daljem tekstu: Skola).

Clan 2.
(Rodna ravnopravnost)

Izrazi koji su radi preglednosti dati u jednom gramatickom rodu se odnose bez
diskriminacije na muskarce i Zene.

Clan 3.
(Ciljevi pravilnika)

(1) Cilj Pravilnika je da se nabavke provode na transparentan nacin u skladu sa
Zakonom i podzakonskim aktima iz oblasti javnih nabavki, da se obezbijedi jednak
tretman, praviéna i aktivna konkurencija i zaStita ponudaca od bilo kojeg vida
diskriminacije, s ciljem najefikasnijeg koriStenja javnih sredstava u vezi s predmetom
nabavke i njegovom svrhom tj. da se obezbijedi blagovremena nabavka roba, usluga i
radova uz najniZe tro$kove i u skladu sa objektivnim potrebama Skole.

(2) Opéti ciljevi:

a) jasno i precizno utvrdivanje i uskladivanje obavljanja svih poslova javnih
nabavki, a narocito planiranja, provodenja postupaka i prac¢enja izvrSenja
ugovora o javnim nabavkama;

b) utvrdivanje komunikacije u postupku javne nabavke i u vezi sa obavljanjem
poslova javnih nabavki;

c) evidentiranje svih radnji i akata tokom planiranja, provodenja postupaka i
izvr§enja ugovora o javnim nabavkama;



d) uredivanje ovlastenja i odgovornosti u svim fazama javnih nabavki;
e) kontrola planiranja, provodenja postupaka i izvr$enja javnih nabavki.

Clan 4.
(Definicije pojmova)

Pojedini pojmovi koji se koriste u ovom Pravilniku imaju sljedeca znacenja:

a) ugovor o javnoj nabavci je ugovor sa finansijskim interesom koji se zakljucuje
u pisanoj formi izmedu jednog ili vise dobavljaca i jednog ili viSe ugovornih
organa i ima za cilj nabavku robe, usluga ili izvodenja radova i to:

a. ugovor o javnoj nabavci robe je ugovor (iji je predmet kupovina, lizing, najam
ili kupovina na otplatu sa ili bez mogu¢nosti kupovine robe. Ugovor o javnoj
nabavci robe moZe kao sporedni predmet obuhvatati poslove postavljanja i
instalacije;

b. ugovor o javnoj nabavci usluga je ugovor &iji je predmet pruzanje usluga,
osim onih iz alineje 3) ove tacke;

c. ugovor o javnoj nabavci radova je ugovor Ciji je predmet projektovanje i
izvodenje radova ili izvodenje radova koji se odnose na jednu ili viSe djelatnosti
utvrdenih u Aneksu I, koji je sastavni dio ovog zakona ili radova ili izvodenje
radova, bilo kojim sredstvima, koji odgovaraju zahtjevima koje je naveo ugovorni
organ ili sektorski ugovorni organ. Pojam "radovi" podrazumijeva rezultat
gradnje ili gradevinskih radova uzet u cjelini, a koji je sam po sebi dovoljan za
ispunjenje neke ekonomske ili tehnicke funkcije.

b) poslovi javnih nabavki su planiranje javne nabavke; provodenje postupka
javne nabavke ukljudujuéi; izrada tenderske dokumentacije; izrada akata u
postupku javne nabavke; izrada ugovora o javnoj nabavci; pracenje izvrSenja
javne nabavke; svi drugi poslovi koji su povezani sa postupkom javne nabavke.

¢) plan nabavki je godi$nji plan nabavki Skole.

d) ugovorni organ u smislu Zakona o javnim nabvkama BiH je organ koji
provodi postupak javne nabavke robe, usluga i/ili radova.

e) privredni subjekat je pravno ili fizicko lice, ili grupa takvih lica, koji na trzistu
nude robe, usluge i/ili radove, a registrirani su za obavljanje predmetne
djelatnosti, te mogu ucestvovati u postupku javne nabavke, kao:

f) ponudaé je lice koje je u postupku javne nabavke dostavilo ponuduy;

g) kandidat koji je dostavio zahtjev za uce$¢e u ogranicenom, pregovarackom
postupku ili takmicarskom dijalogu;

h) grupa kandidata/ponudaca (dva ili viSe kandidata/ponudaca) koji su
dostavili zajednicki zahtjev za ucesce ili zajednicku ponudu;

i) dobavljaé kojem je nakon postupka javne nabavke dodijeljen ugovor o javnoj
nabavci.

j) tenderska dokumentacija je dokumentacija koja sadrZzi minimum jasnih i
odgovarajuéih informacija u odnosu na izabrani postupak dodjele ugovora, a
objavljuje je ili kandidatima/ponudacima predstavlja ugovorni organ; ova
dokumentacija uklju¢uje: obavjeStenje o nabavci, poziv za dostavu zahtjeva za
utedte/ponuda (pofetnih i konatnih), tehnicke specifikacije, kriterije za
kvalifikaciju i izbor najpovoljnije ponude, nacrt ili osnovne elemente ugovora i
druge relevantne dokumente i objasnjenja;

k) ponuda je dokument koji podnosi ponuda¢, pri ¢emu nudi isporuku robe,
pruZanje usluge ili izvodenje radova, pod uslovima koje odreduje ugovorni organ
u tenderskoj dokumentaciji.

3



Ponuda moZe biti:
a. prihvatljiva - koju je podnio ponuda¢ koji nije bio isklju¢en u skladu sa
¢lanom 45. Zakona i koji ispunjava kriterije za izbor najpovoljnije ponude,
te ¢ija je ponuda u skladu sa tehni¢kim specifikacijama bez da je
nepravilna ili neprihvatljiva;
b. neprihvatljiva - &ija cijena prelazi planirana, odnosno osigurana
nové¢ana sredstva ugovornog organa za nabavku ili ponuda ponudaca koji
ne ispunjava kriterije za kvalifikaciju privrednog subjekta;
c. nepravilna - koja nije u skladu s tenderskom dokumentacijom ili je
primljena izvan roka za dostavljanje ponuda ili postoje dokazi o tajnom
sporazumu ili korupciji ili nije rezultat trZidne konkurencije ili je ugovorni
organ utvrdio da je cijena ponude izuzetno niska.
I) okvirni sporazum je sporazum izmedu jednog ili viSe ugovornih organa i
jednog ili vie dobavljata, zaklju¢en u pisanom obliku, kojim se definiraju uslovi
pod kojim se mogu dodijeliti ugovori tokom odredenog perioda, u skladu s
predvidenom cijenom i, gdje je moguce, predvidenim koli¢inama;
lj) jedinstveni rjecnik javne nabavke JRJN (Common Procurement
Vocabulary) referentna je nomenklatura koja se primjenjuje u postupku javne
nabavke, a istovremeno osigurava uskladenost sa ostalim postojetim
nomenklaturama;
m) lot (grupa) je dio predmeta nabavke nastao kao rezultat dijeljenja predmeta
nabavke u posebne, srodne cjeline, koje se kao takve oznaCavaju u tenderskoj
dokumentaciji;
n) portal javnih nabavki je informacioni sistem koji omogucava elektronsku
komunikaciju, objavu dokumenata i provodenje postupaka javne nabavke
elektronskim putem.
nj) Komisija za javne nabavke
e) Sekretar Komisije za javne nabavke

Clan 5.
(Primjena propisa)

(1) JU 0S ,Sokolje” Sarajevo je ugovorni organ i dodjeljivati ¢e ugovore o javnoj nabavci
roba, usluga i radova u skladu s odredbama Zakona o javnim nabavkama BiH, ovog

Pravilnika i drugih odgovarajucih podzakonskih akata.

(2) Na odgovornost ugovornih strana za ispunjavanje obaveza iz ugovora o javnoj
nabavci primjenjuju se odgovarajuce odredbe Zakona o obligacionim odnosima.

Clan 6.
(Op¢i principi)
(1) Skola je duZna postupati transparentno, da se u postupku javne nabavke prema
ponudadima pona3a jednako i nediskriminirajuce, na nacin da osigura pravi¢nu i

aktivnu konkurenciju.

(2) Opéi principi obavezno se primjenjuju i poStuju i u postupku pravne zastite.

11 - IZUZECA ZA UGOVORE O JAVNOJ NABAVCI



Clan 7.
(Nabavke izuzete od primjene Zakona o javnim nabavkama)

(1) Od primjene ovog Pravilnika izuzimaju se odredbe ¢lanova od 10. do 10f. Zakona o
javnim nabavkama BiH (,Sluzbeni glasnik BiH", broj: 39/14 1 59/22).

(2) Skola je obavezna da donese Odluku o izuzecu, koju priprema saradnik za javne
nabavke iz ratunovodstva $kole ,Vortt“-a, sa zakonskim obrazloZenjem osnova za
izuzece, a potpisuje je direktor Skole.

(3) Odluka iz stava (2) minimalno sadrzZi sljedee podatke:
a) zakonski osnov za provodenje postupka javne nabavke;
b) predmet javne nabavke;
c) procijenjenu vrijednost javne nabavke;
d) podatke o izvoru - nacinu finansiranja

III - PLANIRAN]JE JAVNIH NABAVKI

Clan 8.
(Nadin planiranja nabavki)

Pravilnikom se ureduju postupak, rokovi izrade i donoSenja plana nabavki i izmjena
plana nabavki, izvr$enje plana nabavki, ovlastenja i odgovornost organizacionih jedinica,
odnosno lica koja uéestvuju u planiranju, kao i druga pitanja od znacaja za postupak
planiranja.

Clan 9.
(Izrada Plana javnih nabavki)
(1) Plan javnih nabavki predstavlja godi$nji plan javnih nabavki Skole.

(2) Plan nabavki priprema se na osnovu planova potreba za nabavkom roba, usluga ili
radova za svaku budZetsku godinu na nacin i po postupku propisan Uredbom.

(3) Nosilac aktivnosti planiranja je direktor Skole, a koordinaciju planiranja na osnovu
iskazanih potreba zapotinje sluZba ratunovodstva Skole i pravi nacrt plana, koji se

dostavlja sekretaru i direktoru Skole.

(4) Osnova za planiranje je dokument okvirnog BudZeta za narednu godinu ili finansijski
plan Skole.

(5) Plan nabavki blagovremeno usvaja Skolski odbor.

Clan 10.
(Rok za donosenje Plana javnih nabavki)



(1) Skola je duzna u roku od najkasnije 30 dana od dana usvajanja budzeta, odnosno
finansijskog plana ili drugog dokumenta kojim se odobravaju sredstva za nabavke da
usvoji Plan javnih nabavki i objavi ga na portalu javnih nabavki, u formi i na nacin kako
je definisano u sistemu ,e-Nabavke®.

(2) U sluéaju neusvajanja budZeta, odnosno finansijskog plana ili drugog dokumenta
kojim se odobravaju sredstva za nabavke, Skola usvaja privremeni plan javnih nabavki
za period privremenog finansiranja.

Clan 11.
(Sadrzaj Plana javnih nabavki)

Plan javnih nabavki, koji mora biti usaglasen sa budZetom ili finansijskim planom, sadrzi
sljedece elemente:

- naziv predmeta javne nabavke,

- broj¢anu oznaku i naziv predmeta nabavke iz Jedinstvenog rje¢nika javne nabavke (u
daljnjem tekstu: JRJN),

- vrstu postupka nabavke,

- da li se predmet nabavke dijeli na lotove,

- vrstu ugovora,

- dali ée biti zaklju¢en ugovor o javnoj nabavci ili okvirni sporazum,

- period trajanja ugovora o javnoj nabavci ili okvirnog sporazuma,

- procijenjenu vrijednost nabavke,

- okvirni datum pokretanja postupka nabavke,

- izvor finansiranja,

- podatak za koju godinu se plan donosi, i

- eventualno neke dodatne napomene.

Clan 12.
(Izmjene i dopune Plana nabavki)

(1) Skola, kao nosilac aktivnosti, moZe predlagati izmjene i dopune Plana nabavki u
sluaju rebalansa BudZeta Kantona Sarajevo za tekucu godinu, preraspodijela unutar
BudZeta KS, dinamike rashoda iskazanih na mjese¢nom nivou, neplaniranih transfera ili
donacija u skladu sa Zakonom i drugim op¢im aktima.

(2) Moguca je izmjena strukture Plana javnih nabavki roba, usluga i radova u okviru
pojedinih ekonomskih kodova, $to zavisi od objektivnih okolnosti i potreba u Skoli.

(3) Broj izmjena i dopuna Plana javnih nabavki na godi$njem nivou nije ogranicen.

(4) Izmjene i dopune Plana javnih nabavki usvaja Skolski odbor, na natin i po postupku
utvrdenom za dono$enje Plana javnih nabavki.

(5) Sve izmjene i dopune Plana javnih nabavki se objavljuju na portalu javnih nabavki.

Clan 13.
(Kriteriji za planiranje nabavki)



Kriteriji koji se primjenjuju za planiranje svake nabavke su:

a) dali je predmet nabavke u funkciji obavljanja djelatnostiiu skladu sa planiranim
ciljevima koji su definisani u relevantnim dokumentima (propisi, standardi,
godi¥nji programi, usvojene strategije i akcioni planovi);

b) da li tehnitke specifikacije i koli¢ine odredenog predmeta nabavke odgovaraju
stvarnim potrebama Skole;

¢) da li je procijenjena vrijednost nabavke odgovarajuéa s obzirom na ciljeve
nabavke, a imajuéi u vidu tehnicke specifikacije, neophodne koliine i stanje na
trzidtu (cijena i ostali uslovi nabavke);

d) da li nabavka ima za posljedicu stvaranje dodatnih troskova, kolika je visina i
kakva je priroda tih tro$kova i da li je kao takva isplativa;

e) stanje na zalihama, odnosno pracenje i analiza pokazatelja u vezi sa potroSnjom
roba;

f) prikupljanje i analiza postojec¢ih informacija i baza podataka o dobavlja¢ima i
zakljuenim ugovorima;

g) pracenje i poredenje trokova odrzavanja i koristenja postojece opreme u odnosu
na tro$kove nove opreme, isplativost investicije, isplativost remonta postojece
opremeisl;

h) trogkovi Zivotnog ciklusa predmeta javne nabavke (tro$ak nabavke, troSkovi
upotrebe i odrzavanja, kao i tro$kovi odlaganja nakon upotrebe);

i) rizici i tro$kovi u slufaju neprovodenja postupka nabavke, kao i troSkovi
alternativnih rjeSenja.

IV - ISPITIVANJE 1 ISTRAZIVANJE TRZISTA

Clan 14.
(Prethodna provjera trzista)

(1) Prije pokretanja postupka Skola provodi provjeru trZidta u svrhu pripreme nabavke i
informiranja privrednih subjekata o svojim planovima i zahtjevima u vezi s nabavkom.

(2) U svrhu prikupljanja podataka za potrebe pripreme javne nabavke, Skola moZze
traZiti ili prihvatiti savjet nezavisnih stru¢njaka, nadleznih organa ili ucesnika na trzistu.
Taj savjet moZe se koristiti u planiranju i provedenju postupka nabavke, pod uslovom da
taj savjet ne dovodi do naru$avanja trziSne konkurencije, te da ne krsi princip zabrane
diskriminacije i transparentnosti.

(3) Ugovorni organ ispituje i istraZuju trZiSte svakog pojedina¢nog predmeta javne
nabavke i to tako $to:

a) ispituju stepen razvijenosti trzista,

b) uporeduju cijene vi$e potencijalnih ponudaca,

c) prati kvalitet, period garancije, nacin i tro$kove odrzavanja, rokove isporuke,

d) prati postojece propise i standarde,

e) prati moguénosti na trzi$tu za zadovoljavanje potreba Skole na drugadiji nadin i

sli¢no.

(4) Provijera trZista vrsi se na neki od sljede¢ih nacina:
a) ispitivanjem prethodnih iskustava ili izvrSenih provjera trziSta u nabavci odredenog
predmeta nabavke,



b) pisanim putem u vidu zahtjeva za dostavu prijedloga ponude ponudacima,
c) primarno prikupljanjem podataka (informisanje, upit telefonskim putem, anketiranje

idr),

d) istraZivanjem putem interneta (cjenovnici ponudala, portal javnih nabavki, web
stranice drugih naruéilaca, stranice nadleZnih institucija za objavu relevantnih
informacija o trzi$nim kretanjima i druge baze podataka),

e) ispitivanje iskustava drugih ugovornih organa,

f) na druge pogodne natine, imajuci u vidu svaki predmet nabavke pojedinacno.

(5) O prethodnoj provjeri trZiSta, salinjava se pisana zabilje$ka o svim radnjama i
postupcima i ulaZe u predmet spisa.

(6) Pisana zabiljeska iz stava (5) ovog ¢lana moZe sadrzavati neke od sljedecih
informacija:

Kad je provedena provjera trzista?

Da li je ostvaren pristup datotekama iz prethodnih sli¢nih ponuda?

Na koji nadin su informacije prikupljene, da li je upucen direktni zahtjev
utesnicima na trzi$tu? S koliko ih se stupilo u kontakt? Koliko ih je odgovorilo?
Ako su za procjenu cijena ili trokova angaZovani vanjski savjetnici, jesu li
potpisali ugovor o povjerljivosti?

Osim vrijednosti za novac, jesu li u okviru provjere trZista postojali bilo kakvi
posebni kriterijumi (okoli$ni, drustveni, inovacijski..)?

V - POKRETAN]JE POSTUPKA JAVNE NABAVKE

Clan 15.
(Ciljevi postupka javne nabavke)

(1) U postupku javne nabavke moraju biti ostvareni ciljevi postupka javne nabavke,
koji se odnose na:

a)

b)

c)

d)
e)

f)

opravdanost javne nabavke - nabavku roba, usluga ili radova odgovarajuceg
kvaliteta i potrebnih koli¢ina, za zadovoljavanje stvarnih potreba ugovornog
organa na efikasan, ekonomican i efektivan nacin;

ekonomi¢no i efikasno tro$enje javnih sredstava - princip ,vrijednost za novac®,
odnosno nabavku roba, usluga ili radova odgovarajuteg kvaliteta po
najpovoljnijoj cijeni;

efektivnost (uspje$nost) - stepen do koga su postignuti postavljeni ciljevi, kao i
odnos izmedu planiranih i ostvarenih efekata odredene nabavke;

transparentno tro$enje javnih sredstava;

obezbjedivanje pravi¢ne i aktivne konkurencije i jednak poloZaj svih ponudaca u
postupku javne nabavke bez ikakve diskriminacije;

blagovremeno i efikasno provodenje postupka javne nabavke za potrebe
nesmetanog odvijanja procesa rada ugovornog organa i blagovremenog
zadovoljavanja potreba ostalih korisnika.

Clan 16.
(Uslovi za pocetak postupka javne nabavke)



(1) Skola zapotinje postupak javne nabavke ako je nabavka predvidena planom javnih
nabavki za tekucu godinu.

(2) U skladu sa usvojenim budZetom te donesenim Planom nabavki, postupak nabavke
se pokreée pisanom odlukom, koja je predhodno inicirana, usmenim ili pismenim
zahtjevom ili prijedlogom, prema Sekretaru Skole.

(3) Prije pokretanja postupka, direktor Skole e izvrsit zajedno sa racunovodstvom
JVortt” detaljnu provjeru da li su ispunjeni uslovi za pokretanje postupka, i to:

a) da li se postupak javne nabavke nalazi u Planu javnih nabavki (ukoliko jeste pod

kojim brojem) i da li je potrebna izmjena plana javnih nabavki;

b) dalije poznat tatan opis i koli¢ine predmeta javne nabavke;

c¢) dalije procijenjena vrijednost uskladena sa predmetnom javnom nabavkom;

d) dali su obezbijedena sredstva za predmetnu javnu nabavku;

e) trenutnu raspoloZivost sredstava.

(4) Direktor Skole, na osnovu utvrdenog stanja, a u skladu sa donesenim Planom
nabavki, informige Sekretara Skole koji blagovremeno a najkasnije u roku od tri dana,
priprema odluku o pokretanju postupka javne nabavke uz konsultacije sa saradnikom za
javne nabavke - predstavnikom ratunovodstva Skole ,Vortt“-a.

(5) Za nabavke koje nisu predvidene u planu nabavki Skola donosi posebnu odluku o
pokretanju postupka javne nabavke, kojom mijenja plan javnih nabavki.

(6) Posebna odluka o pokretanju postupka javne nabavke iz stava (2) ovog ¢lana sadrzi
sve podatke koje mora imati i Plan javnih nabavki.

(7) Rukovodilac ugovornog organa duZan je istu potpisati u $to kracem roku, a ne duzem
od tri dana od dana dostavljanja na potpis.

Clan 17.
(Odluka o pokretanju postupka javne nabavke)

(1) Skola pokreée postupak javne nabavke donoSenjem odluke ili rjeSenja u pisanom
obliku koje obavezno sadrZi:

a) zakonski osnov za provodenje postupka javne nabavke;

b) predmet javne nabavke;

c) procijenjenu vrijednost javne nabavke;

d) podatke o izvoru - nacinu finansiranja;

e) vrstu postupka javne nabavke.

(2) U postupku direktnog sporazuma se ne donosi odluka ili rjeSenje o pokretanju
postupka u pisanoj formi.

Clan 18.
(Naéin odredivanja procijenjene vrijednosti nabavke)

(1) Procijenjena vrijednost nabavke odreduje se u skladu sa tehnickim specifikacijama
utvrdenog predmeta nabavke i utvrdenim koli¢inama, a kao rezultat prethodnog
iskustva u nabavci konkretnog predmeta nabavke i provedenog istraZivanja trzista.

(2) Procijenjena vrijednost nabavke se odreduje bez uralunatog iznosa poreza na
dodatu vrijednost (PDV).

(3) Period na koji se ugovor zaklju¢uje odreduje se prema realnim potrebama, a u skladu
sa zakonskim i podzakonskim aktima.

(4) Ako je za konkretnu javnu nabavku odredeno zakljucivanje okvirnog sporazuma,
procijenjenu vrijednosti ¢ini ukupna procijenjena vrijednost svih ugovora koji se trebaju
zakljuditi u periodu trajanja okvirnog sporazuma.

Clan 19.
(Izbor postupka javne nabavke)

(1) Ugovorni organ pri izboru postupka javne nabavke se pridrZzava vrijednosnih
razreda utvrdenih ¢lanom 14. Zakona o javnim nabavkama.

(2) Skola moZe za svaku nabavku koristiti otvoreni ili ograniteni postupak kao redovne
postupke nabavke osim u Zakonom predvidenim izuzecima.

(3) Pregovaracki postupak s objavom obavjestenja ili bez objave obavjestenja, kao i
takmitarski dijalog, kao i postupci iz poglavlja V Zakona o javnim nabavkama,
primjenjuju se kada su za iste ispunjeni uslovi utvrdeni Zakonom, a koje je Ugovorni
organ duzan obrazloZiti u odluci o pokretanju postupka javne nabavke.

(4) Kao postupci male vrijednosti pokre¢u se konkurentski zahtjev za dostavu ponuda,
te direktni sporazum, u skladu sa Zakonom i podzakonskim aktima.

Clan 20.
(Odredivanje dinamike pokretanja postupka nabavke)

Dinamiku pokretanja postupaka nabavki odreduje nosilac planiranja, direktor Skole, u
skladu sa prethodno definisanim okvirnim datumima zakljucenja i izvrSenja ugovora, a
imajuéi u vidu vrstu postupka javne nabavke koji se provodi za svaki predmet nabavke,
objektivne rokove za pripremu i dostavljanje ponuda, kao i propisane rokove za Zalbeni
postupak.

Clan 21.
(Zabrana cijepanja javnih nabavki)

(1) Ugovorni organ zasniva racunanje procijenjene vrijednosti ugovora o javnoj nabavci
na
ukupnom iznosu koji ée platiti, bez poreza na dodanu vrijednost (PDV).

(2) Ugovornom organu nije dozvoljeno dijeljenje predmeta javne nabavke s namjerom
izbjegavanja primjene odgovarajuceg postupka definiranog Zakonom.

VI - IMENOVAN]JE KOMISIJE ZA NABAVKE

Clan 22.
(Komisija za nabavke)

(1) Postupak javnih nabavki provodi Komisija za nabavke (u daljem tekstu: Komisija)
koju, u skladu sa vaZe¢im propisima, svojom odlukom ili rjeSenjem, imenuje Skolski
odbor.

(2) Skola je obavezna imenovati Komisiju za nabavke kada provodi nabavku putem
konkurentskog zahtjeva za dostavljanje ponuda, otvorenog postupka, ogranifenog
postupka, pregovarackog postupka s objavom obavjeStenja, pregovarackog postupka
bez objave obavjestenja, konkursa za izradu idejnog rjeSenja i takmicarskog dijaloga.

(3) RjeSenjem iz tacke (1) ovog ¢lana se imenuju i zamjenski ¢lanovi Komisije.

(4) Komisija se sastoji od najmanje tri ¢lana i sekretara Komisije.

(5) U postupcima javnih nabavki roba, usluga ili radova, Cija je procijenjena vrijednost
veéa od vrijednosti iz ¢lana 14. st. (2) i (3) Zakona Komisija se sastoji od najmanje pet
¢lanova.

(6) Broj ¢lanova Komisije uvijek mora biti neparan.

(7) Komisija djeluje od dana donoenja odluke o njenom imenovanju do okontanja svih
poslova vezanih za javnu nabavku koja joj je, u pismenoj formi, povjerena.

Clan 23.
(Sastav komisije)

(1) Prilikom imenovanja ¢lanova Komisije, Skolski odbor vodi ratuna da u Komisiju
imenuje najmanje jednog ¢lana koji poznaje propise o javnim nabavkama i da najmanje
jedan ¢lan Komisije posjeduje odgovarajuce znanje iz predmeta javnih nabavke.

(2) U Komisiji mogu biti imenovana i lica koja nisu zaposlena u Skoli, ukoliko za to
postoji objektivna potreba i ukoliko posjeduju struénost u oblasti javnih nabavki.

(3) Skola mora osigurati da u postupcima nabavke ¢ija procijenjena vrijednost prelazi
250.000,00 KM uéestvuje najmanje jedan sluzbenik za javne nabavke.

(4) Ukoliko Skola nema stalno zaposlenog sluzbenika za javne nabavke na raspolaganju,
moZe angaZovati sluzbenika za javne nabavke izvan ugovornog organa, $to mora biti
posebno obrazloZeno.

(5) Sekretar Komisije je osoba imenovana iz reda radnika Skole i vr$i administrativne
poslove za Komisiju, bez prava glasa, vodi i arhivira svu dokumentaciju.

(6) Vecina ¢lanova Komisije moraju biti iz reda radnika Skole.

(7) U Komisiju se ne mogu imenovati lica koja jesu ili mogu biti u sukobu interesa.
Obaveza svakog ¢lana Komisije, kao predstavnika ugovornog organa, jeste da tokom
cijelog postupka nabavke prijavi postojanje moguceg sukoba interesa ugovornom

organu radi isklju¢enja iz daljnjeg rada Komisije i imenovanja zamjenskog ¢lana.

(8) Prije potetka rada, svaki ¢lan Komisije, sekretar Komisije i struénjak angaziran izvan
ugovornog organa, potpisuje izjavu o nepristranosti i povjerljivosti, te nepostojanju
sukoba interesa, u skladu sa ¢lanom 11. Zakona, odnosno da je upoznat s odredbama
¢lana 52. Zakona, odnosno da je upoznat s obavezom da je tokom cijelog postupka rada u
komisiji duZan prijaviti moguéi sukob interesa i podnijeti zahtjev za iskljuCenje iz rada
komisije.

Clan 24.
(Poslovi i radni zadaci komisije)

(1) Skola, u odluci ili rje$enju o imenovanju Komisije, izmedu ¢lanova Komisije imenuje
predsjedavajuéeg komisije, koji koordinira rad Komisije i odreduje konkretna zaduZenja
u pogledu administrativnih i tehnickih poslova za rad Komisije.

(2) Sekretar Komisije je osoba imenovana iz reda radnika Skole koji vr§i administrativne
poslove za Komisiju, bez prava glasa, vodi i arhivira svu dokumentaciju.

(3) Clanovi Komisije, prije po¢etka rada, donose Poslovnik o radu komisije za nabavke.

(4) Poslovi komisije podrazumijevaju sljedece zadatke:

a) Pripremanje tenderske dokumentacije,

b)  Korespodencija sa ponudatima na nafin propisan Zakonom,

c) Objava tenderske dokumentacije na nacin propisan Zakonom

d)  Priprema poja$njenja tenderske dokumentacije,

e) Otvaranje zahtjeva za ucesce,

f) Provodenje javnog otvaranja ponuda,

g) Pregledavanje, ocjena i usporedivanje ponuda,

h) Sadinjavanje zapisnika o ocjeni ponuda,

i) Sadinjavanje izvjestaja o postupku javne nabavke,

i) Davanje preporuke ugovornom organu za dono3enje odluke o izboru ili
odluke o ponis$tenju postupka nabavke,

k) Pripremanje prijedloga odluke, u formi i sadrZaju propisanim zakonom,

1) Pripremanje odgovora po pravnim lijekovima,

m) Druge poslove vezane za sprovodenje postupka u skladu sa Zakonom o
javnim nabavkama i Pravilnikom o uspostavljanju i radu Komisije za
nabavke.

VII - OBAVEZE I OVLASTENJA/ODGOVORNOSTI UCESNIKA U POSTUPKU JAVNE
NABAVKE

Clan 25.
(Ovlastenja i odgovornosti u postupku javne nabavke)

(1) Saradnik za javne nabavke ispred ratunovodstva Skole uz aktivno sudjelovanje
¢lanova Komisije za javnu nabavku, provodi aktivnosti u skladu sa odredbama Zakona o
javnim nabavkama Bosne i Hercegovine i podzakonskim aktima donesenim na osnovu
navedenog Zakona, $to podrazumijeva:

a) Pripremu tenderske dokumentacije, u roku od 10-15 dana, u zavisnosti od sloZenosti
postupka,

b) Objava tenderske dokumentacije i obavjestenja o nabavci na Portalu javnih nabavki,

c) Poziv za dostavu ponuda potencijalnim dobavljatima (kada je zakonom propisano),
d) Korespondenciju sa ponuda¢ima na portalu ,e-Nabavke®,

f) Pripremu poja3njenja tenderske dokumentacije,

g) Pripremu odgovora po pravnim lijekovima na tendersku dokumentaciju.

(2) Sekretar Skole, u skladu sa pokrenutim postupkom poduzima slj edece:

a) Zaprimanje i protokolisanje ponuda i to po datumu i vremenu prijema i numerisanje
po vremenu prijema te odlaganje istih na adekvatno mjesto za ponude.

b) Na zahtjev ponudada izdaje potvrdu o prijemu.

Ponuda dostavljena nakon isteka roka za dostavu ponuda ne upisuje se u zapisnik o
zaprimanju ponuda, ali se evidentira kod ugovornog organa kao zakasnjela ponuda,
obilje%ava se kao zaka$njela te neotvorena vraca posiljaocu bez odgode. Ponude upucene
postom, ukoliko stignu nakon roka utvrdenog za prijem ponuda, smatraju se zakaSnjelim
ponudama i sa istim se postupa u skladu sa prethodnim stavom ovog ¢lana.

¢) Nakon isteka roka za dostavljanje ponuda sve pristigle ponude uz pisanu evidenciju
urutuje Komisiji za javne nabavke. Do trenutka javnog otvaranja ponuda nije dopusteno
davanje informacija o zaprimljenim ponudama.

(3) Komisija za javne nabavke poduzima daljnje aktivnosti u skladu sa odredbama
Zakona o javnim nabavkama Bosne i Hercegovine i podzakonskim aktima donesenim na
osnovu navedenog Zakona, $to podrazumijeva:

a) Provodenje javnog otvaranja ponuda u roku utvrdenom tenderskom
dokumentacijom,

b) Satinjavanje zapisnika o otvaranju ponuda na vaZeCem obrascu te
dostavljanje istog svim ponudacima koji su dostavili ponude u roku od 3 dana,

c¢) Pregledavanje, ocjenu i usporedivanje ponuda,

d) Satinjavanje zapisnika o pregledu i ocjeni ponuda u roku od 7 dana,

e) Zajedno sa spisom predmeta davanje preporuke rukovodiocu ugovornog
organa za donodenje odluke o izboru ili odluke o poniStenju postupka
nabavke,

f) Izradu izvje$taja o radu i izjaSnjenja i akata po upitima ponudaca kao i
pravnim lijekovima istih vezano za postupak koji provodi Komisija u skladu
sa ¢lanom 5. stav (2) Pravilnika o uspostavljanju i radu Komisije za nabavke
(,Sluzbeni glasnik BIH*, broj 103/14).

(4) Komisija za nabavke zajedno sa sekretarom Skole, u skladu sa prihvaéenom
preporukom o izboru ili ponistenju postupka nabavke poduzima dalje aktivnosti Sto
podrazumijeva:

a) Izradu odluke o izboru ili odluke o poniStenju ili obustavljanju postupka
nabavke,

b) Preuzimanje dokumenata o li¢noj situaciji izabranog ponudacda u roku od 5
dana po obavjesti,

¢) Aktivnosti u vezi zakljutivanja ugovora nakon obavijesti o izboru u skladu sa
Zakonom o javnim nabavkama Bosne i Hercegovine,

d) Dostavljanje ugovora saradniku ispred rafunovodstva Skole kako bi ga
objavio, u roku od 30 dana od dana zakljucenja Ugovora, na Portalu javnih
nabavki i dostavio Agenciji ObavjeStenje ) dodjeli
ugovora/ponistenje/Izvjestaj o nabavci preko Portala,

e) Pracenje ugovora.

VIII - IZRADA TENDERSKE DOKUMENTACIJE

Clan 26.
(Nacin postupanja u toku izrade tenderske dokumentacije)

(1) Komisija priprema tendersku dokumentaciju, na nacin utvrden Zakonom i
podzakonskim aktima koji ureduju oblast javnih nabavki, tako da ponudaci na osnovu
iste mogu da pripreme prihvatljivu i odgovaraju¢u ponudu na bazi otvorene i aktivne
konkurencije.

(2) Tenderska dokumentacija mora da sadrZi elemente propisane ¢lanom 53. Zakona o
javnim nabavkama.

(3) Tehnickim specifikacijama se predmet nabavke odreduje u skladu sa Zakonom, tako
da se predmet nabavke opiSe na jednostavan, jasan, objektivan, razumljiv i logi¢no
strukturiran nacin.

(4) Skola na svoju ili na inicijativu Komisije, moZe pozvati stru¢njake za slucajeve gdje
predmet javne nabavke zahtijeva specifi¢no tehnicko ili specijalizirano znanje koje inace
nije dostupno unutar ugovornog organa. Stru¢njaci angaZovani na ovaj nacin nemaju
pravo glasa.

(5) Vanjski stru¢njak iz stava (4) ovog €lana daje svoje pismene preporuke komisiji.
Ukoliko komisija ne prihvati preporuke vanjskog stru¢njaka, duZna je svoju odluku
pismeno obrazloZiti.

(6) Komisija je duzna da u saradnji sa Saradnikom za javne nabavke ispred
ratunovodstva Skole, u skladu sa Zakonom, podzakonskim aktima, objavi tendersku
dokumentaciju na portalu javnih nabavki i provede sve radnje potrebne za realizaciju
javne nabavke.

Clan 27.
(Podjela predmeta nabavke na lotove)

(1) Ugovorni organ moZe podijeliti predmet nabavke na lotove na osnovu objektivnih
kriterija, npr. prema vrsti, karakteristikama, namjeni, mjestu ili vremenu ispunjenja. U
tom slucaju odreduje predmet primjenjujuci pravila grupiranja iz JRJN koda i velicinu
pojedinog lota, uzimajuéi u obzir moguénost uce$¢a malih i srednjih privrednih
subjekata u postupku javne nabavke.

(2) Ako ugovorni organ u postupku javne nabavke iz dijela Il Zakona o javnim
nabavkama, koji reguli$e tok postupka javne nabavke u $ta spadaju i pofetak, vrste i
izbor postupka javne nabavke, nije podijelio predmet nabavke na lotove, u obavjeStenju
o nabavci duZan je da navede osnovne razloge za takvu odluku.

(3) Ukoliko su robe, usluge ili radovi podijeljeni u nekoliko lotova, od kojih je svaki lot
predmet zasebnog ugovora, ukupna procijenjena vrijednost svih lotova odreduje

procijenjenu vrijednost ukupne nabavke.

(4) Ako se predmet javne nabavke dijeli na lotove, svi lotovi moraju biti naznaceni u
tenderskoj dokumentaciji na natin da se ponudatima moZze omogutiti da dostave
ponude za jedan, nekoliko ili za sve lotove uz navodenje obrazloZenja

(5) U tenderskoj dokumentaciji jasno i precizno se moraju definirati uslovi i nacin
dostavljanja ponuda za lotove.

(6) Ugovor o javnoj nabavci zakljuCuje se posebno za svaki lot. Ako je jedan ponudac
najuspjesniji za dva ili vi§e lotova, moZe se zakljuciti jedan ugovor.

Clan 28.
(Pojasnjenja i izmjene i dopune tenderske dokumentacije)

(1) Zahtjev za pojagnjenjem i druge informacije, mogu se dobiti iskljucivo putem portala
“e- Nabavke”, u suprotnom razmjena informacija nije valjana.

(2) Ugovorni organ odgovara na zahtjev za poja$njenje tenderske dokumentacije putem
portala javnih nabavki, u roku od tri dana od prijema zahtjeva za pojasnjenje, a
najkasnije pet dana prije isteka roka za podno$enje zahtjeva za ucesce ili ponuda.

(3) Pojadnjenja i potrebne izmjene i dopune tenderske dokumentacije, sadinjava
komisija za nabavke, zajedno sa saradnikom za javne nabavke i sekretarom skole.

IX - PROVODENJE POSTUPKA JAVNE NABAVKE

Clan 29.
(Objavljivanje u postupku javne nabavke)

(1) Objavljivanje svih vrsta obavjeStenja u postupcima javnih nabavki, tenderske
dokumentacije i drugih akata u postupku javne nabavke vr$i sekretar Komisije ili
saradnik za javne nabavke ispred racunovodstva Skole.

(2) Obavjestenje o nabavci, zajedno sa tenderskom dokumentacijom, se objavljuje na
portalu javnih nabavki ,e-Nabavke®, u slu¢ajevima kada je to propisano Zakonom i
podzakonskim aktima.

Clan 30.
(Otvaranje ponuda)

(1) Otvaranje ponuda se provodi na mjestu i u vrijeme koji su navedeni u obavjeStenju o
nabavci i tenderskoj dokumentaciji.

(2) Otvaranje ponuda se provodi neposredno nakon isteka roka za dostavu ponuda, a u
izuzetnim slu¢ajevim, najkasnije u roku od jedan sat od isteka roka za dostavu ponuda.

(3) Otvaranje ponuda je javno i moZe mu prisustvovati svako zainteresovano lice.
Ugovorni organ ée iskljuiti javnost u postupku otvaranja ponuda ukoliko je to potrebno
radi zastite podataka koji predstavljaju poslovnu tajnu u smislu zakona kojim se ureduje
zadtita poslovne tajne ili predstavljaju tajne podatke u smislu zakona kojim se ureduje
tajnost podataka.

(4) U postupku otvaranja ponuda mogu aktivno ucestvovati samo ovla$teni predstavnici
ponudacta, koji su na javnom otvaranju dostavli obrazac ovladtenja za sudjelovanje u
postupku javnog otvaranja ponuda.

(5) Predstavnik ponudala koji uéestvuje u postupku otvaranja ponuda ima pravo da
prilikom otvaranja ponuda izvr$i uvid u podatke iz ponude koji se unose u zapisnik o
otvaranju ponuda.

(6) Prilikom otvaranja ponuda Komisija sacinjava zapisnik, koji sadrzi podatke
predvidene podzakonskim aktom. Zapisnik o otvaranju ponuda potpisuju ¢lanovi
komisije i predstavnici ponudada, koji preuzimaju primjerak zapisnika, a ponudacima
koji nisu prisustvovali otvaranju ponuda dostavlja se zapisnik u roku od tri dana od dana
otvaranja ponuda.

Clan 31.
(Li¢na sposobnost ponudaca i sukob interesa)

Ugovorni organ moZe, na na¢in i po proceduri regulisanoj ¢lanom 45. st. (5) do (9)
Zakona, od dana dono$enja odluke nadleZnog organa, na period od 12 mjeseci, iskljuciti
iz ute$éa u postupku nabavke kandidata/ponudaca koji se nade u bilo kojoj od situacija
koje su regulisane ¢lanom 45. stav (5) Zakona.

Clan 32.
(Nadin postupanja u fazi pregleda i ocjene ponuda)

(1) Komisija je duZna da, nakon otvaranja ponuda, pristupi pregledu i ocjeni ponuda u
skladu sa Zakonom i podzakonskim aktima i saini, u pismenom obliku, zapisnik o ocjeni
ponuda.

(2) Postupak provjere kvalifikacije ponudaca i ocjene ponuda provodi se na zatvorenim
sjednicama komisije za nabavke.

(3) Provjeru i uskladenost traZenih i ponudenih tehnickih specifikacija, ukoliko je to
potrebno u zavisnosti od sloZenosti predmeta nabavke, Komisiji moZe potvrditi strucno
lice koje je pripremalo tehnicku specifikaciju.

(4) Zapisnik o ocjeni ponuda, kao i preporuku Komisije, potpisuju svi ¢lanovi komisije
koji su prisutni.

(5) Zapisnik nije vaze¢i ukoliko nije potpisan od vedine broja ¢lanova Komisije za
nabavke. Ako neko od ¢lanova Komisije odbije potpisati zapisnik o pregledu i ocjeni
ponuda, o tome se sastavlja zabilje$ka koja se prilaZe zapisniku.

(6) Komisija za nabavke je duZna dostaviti, licu ovlastenom za potpisivanje, zapisnik o
ocjeni ponuda, sa preporukom o izboru najpovoljnijeg ponudaca ili preporukom o
ponistenju postupka nabavke, u roku od 7 dana, ratunajuci od dana otvaranja ponuda, sa
svim potrebnim prilozima.

(7) Rok iz prethodnog stava izuzetno se moZze produZiti, na obrazloZen zahtjev Komisije,
u slu¢aju slozenog postupka ocjene ponuda ili drugih opravdanih razloga.

Clan 33.
(Provodenje e-aukcije)

(1) Ukoliko je ugovorni organ u tenderskoj dokumentaciji i obavjeStenju o nabavci
predvidio odrzavanje e-aucije, Komisija za nabavke ¢e nakon prijema, otvaranja i analize
ponuda provesti e-aukciju u skladu sa Pravilnikom o uslovima i nacinu koristenja e-
aukcije (,Sl.list Bil, broj 66/16 od 06.09.2016. godine).

(2) E-aukcija se provodi putem sistema ,e-Nabavke" na web stranici: www.ejn.gov.ba.

(3) Nakon odrZane e-aukcije, Ugovorni organ ¢e dobiti Izvjestaj o provedenoj e-aukciji sa
portala javnih nabavki, nakon &ega ¢e saciniti Zapisnik o ocjeni ponuda.

Clan 34.
(Donos$enje odluke u postupku - odluka o izboru
ili odluka o ponistenju postupka)

(1) Komisija, nakon okon¢anog postupka nabavke, daje ugovornom organu prijedlog
odgovarajuce odluke, zajedno sa preporukom i svim zapisnicima.

(2) Lice ovlasteno za potpisivanje moZe prihvatiti preporuku Komisije ili je odbiti
ukoliko smatra da prijedlog nije u skladu sa zakonom, i u tom slu¢aju duZan je pismeno
obrazloZiti svoje postupanje, navesti u ¢emu se sastoji nezakonitost, te traZiti da se ista
otkloni.

(3) Odluka o izboru ili odluka o poni§tenju postupka se donosi najkasnije u roku koji je
odreden u tenderskoj dokumentaciji kao rok vaZenja ponude.

(4) Odluka iz stava (2) ovog ¢lana mora sadrZavati sve potrebne podatke propisane
Zakonom o javnim nabavkama.

(5) Potpisana odluka se dostavlja svim ponudacima koji su ucestvovali u postupku
nabavke u roku od tri dana, a najkasnije u roku od sedam dana od dana dono3enja, i to
elektronskim sredstvom ili putem poSte ili neposredno.

(6) Ukoliko se odluke iz ovog ¢lana dostavljaju neposredno, elektronskom postom ili
faksom, naruéilac mora imati potvrdu prijema odluke od strane ponudaca, a ukoliko se
odluka dostavlja putem po$te mora se poslati preporuceno sa povratnicom.

X - POVJERLJIVOST PODATAKA

Clan 35.
(Nadin postupanja u cilju zastite podataka i odredivanje povjerljivosti)

(1) Svi uéesnici u postupku nabavke koji su imali uvid u podatke o ponudatima sadrZane
u ponudi koje je kao povjerljive, u skladu sa Zakonom, ponudac oznatio u ponudi, duzni
su da ih ¢uvaju kao povjerljive i odbiju davanje informacije koja bi znacila povredu
povjerljivosti podataka dobijenih u ponudi.

